
 دهٔ نویسنده لزوماً نظر افغان جرمن آنلاین نمی باشدیعق،مسئوولیت متن و شکل بدوش نویسندۀ مضمون میباشد 

 

 
 ۱۶/۰۶/۲۰۲۳         څړآمحمد انور 

 د جمهوریت د سقوط عوامل
 د جنګسالارانو وڼده

 برخه( )یوولسمه
 

 
  (او ډاکټر عبدالله د مقاومت په کلونو کې حبیب الله کلکانيغلو مشر  د)

  
 (۴) تر ټولو ستر ورانوونکی، په سیاسي جامه کې، جنګسالار ډاکټر عبدالله، عبدالله

 یه رییس عبدالله کړنېئوحدت حکومت، د اجرا يد مل
ټلوالې او عبدالله په ملاتړ یوه حیرانوونکي، بې شرمه او  يکال په نیمایي کې ملي وحدت حکومت د شمال لل.۱۳۹۵د 

ترسره کړه چې هغه د حبیب الله کلکاني )بچه سقاؤ( او نورو غلو، له خاورو څخه د تش په نوم  خندوونکي چاره
آرا( کې په ډېرې بې  په یوه تاریخي غونډۍ )شهر یې هډوکو ایستل او د هغوی د جنازې او فاتحې اخیستل وو چې بیا

له ډېرې مودې راپه  ،یه رییس عبدالله ولاړ ؤئسقاویانو چې په سر کې یې د اجرا عزتۍ سره ښخ کړل. په کابل کې ننیو
اورې شوي هډونه )هغه که د هر چا وي( د ځان ښودنې په دېخوا په دې لټه کې وو چې د سقاؤ د زوی په نوم، خ

 موخه له خاورو وباسي او د کابل په یو مشهور ځای کې زیارت پرې جوړ کړي. 
یه رییس عبدالله په یوه خبري ناسته کې وویل چې د کلکاني بیا ځلې خاورو ته د سپارلو مساله مې له ولسمشر ئاجرا

کړ. سقاویانو له اشرف غني څخه د سقاؤ د زوی او انډیوالانو د رسمي  غني سره شریکه کړه خو ځواب یې رانه
د سقاؤ  یه رییس ؤ،ئښخولو )تدفین( د فرمان صادرولو غوښتنه وکړه خو ولسمشر فرمان ورنه کړ. عبدالله چې د اجرا

د خپل پخواني مشر بچه سقاؤ په څېر په عبدالله او سقاؤیان چې  .ورکړیې د انتقال حکم  د زوی د تش په نوم هډوکو
اسرائیلو په شان کړنې یې ګناه او ثواب نه پوهیدل، دا ډول کړنې د اسلامي شریعت سره مخامخ په ټکر کې وې او د 

 ترسره کړې.

له خاورو ایستل او په خاورو منډل،  )د سقاو مړی،هغه مهال ما په دې تړاؤ یوه لیکنه لیکلي وه چې سرلیک یې ؤ:
 ږي:ېچې ځینې برخې یې په لنډه توګه وړاندې ک ییلي عمل دی، که اسلامي؟(اسرا

په غصب شوي ځمکه کې بیا ځلې  ،په هډوکو جنازه کول ،سقاؤ زوی خاورې شوو هډوکو ایستل د حبیب الله کلکاني، د
 غله ته د شهید مقام ورکول، د اسراییلو دیني کړنې دي، که اسلامي؟ ،غله ته مجاهد ویل ،ښخول

 في فقه کې د مړو د ښخولو په اړه پوره ښوونې راغلي دي چې په تړاؤ یې په لنډه توګه مالومات وړاندې کوو: حن په
ــ د هغه مړي جنازه ترسره کیږي چې مړی حاضر وي او جسد یې سالم او خراب شوی نه وي، نو تر درو ورځو ۱

 پورې یې جنازه اخیستل کیدای شي. 
 مړي ښخول حرام او منع دي.ــ په غصب شوي ځمکه کې د ۲
ــ که مړی په غصب شوي ځمکه کې نه وي ښخ شوی، له مړیستون څخه یې ایستل او په بل ځای کې ښخول حرام ۳

 دي. 
که په اسلام کې د مړو د هدوکو ایستل بیا بل ځای ښخول منع دي خو د اسراییلو په دیني کتابونو کې دا ډول کړنې 

نو د فلسطینانو څخه د ځمکې د  و لپاره تحریف کړي ديدیني کتابونه یې د خپلو ګټ واجبې دي، اسراییلو چې خپل ټول
له هر ډول کړنو کار اخیستی دی، د اسراییلو په دیني منابعو کې د یعقوب او د ده زوی یې غصب کولو په موخه 

تورات د  یوسف)ع( له قوله راغلي دي چې د دوی هډوکي دې له مصر څخه د فلسطین ځمکې ته ورسول شي، د
( کالو پورې ژوندی ؤ ۱۷وروسته له هغې چې یعقوب مصر ته ولاړ، تر )»( باب کې راځي: ۴۷پیدایښت په کتاب )

( کالو په عمر ومړ، ده د خپل عمر په وروستیو ورځو کې یوسف وروغوښت او هغه ته یې وویل: لاس دې ۱۴۷او د )
کې ښخ نه کړې، وروسته له مرګه زما مړی د مصر له زما تر ورانه لاندې کېږده او لوړه وکړه چې ما په مصر 

،باب: ۴۷)« ځمکې یوسه، د خپلو نیکونو په څنګ کې مې ښخ کړه. یوسف ده ته قول ورکړ چې دا کار به وکړي.
 ، ایت پورې(۳۰ -۲۸

زما  زه به ډېر ژر مړ شم او له خپلو نیکونو سره یو ځای کېږم، تاسو:»بل ځای راغلي دي: یعقوب داسې وصیت وکړ
)ممري( مخامخ دی مړی کنعان )فلسطین( ته ورسوئ، د خپلو پلرونو سره مې یو ځای د )مکفیله( په غار کې چې د 

 (۳۰-۲۹/ ۴۹)د پیدایښت کتاب؛ ... .« خاورو ته وسپارئ
وړ، د )مکفیله( غار چې ابراهیم وڅه ډول چې یعقوب وصیت کړی ؤ، زامنو یې هغه کنعان ته ی»او په پای کې وایي:

« له عفرون حیتي، څخه د کرنیزې ځمکې په شمول پیرودلی ؤ چې د ممري ملک سره نږدې دی ښخ کړ.
 (۱۴-۵۰/۱۳)پیدایښت؛

له مصره کنعان،  )یهوه(زه به ډېر ژر ومرم، بې له شکه چې تاسو به خدای »دا رنګ یوسف خپلو وروڼو ته وویل:
ده د ابراهیم، اسحاق او یعقوب نسلونو ته ورکړای شوي ده، ورسوي. یوسف خپلو هغې ځمکې ته چې د هغې وع

وروڼو ته قسم ورکړ چې کله ستاسو یهوه خدای، تاسې د کنعان ځمکې ته بیایي، زما هډوکي هم له ځانه سره یوسئ. 
« ښود.( کاله په عمر، په مصر کې ومړ، د ده جسد یې مومیایي کړ او په تابوت کې یې کې۱۱۰یوسف د )
 (۲۶-۵۰/۲۴)پیدایښت:

د یوسف هډوکي چې اسراییلو له مصر څخه د وتلو پر مهال له ځان سره راوړي وو، په )شکیم( کې په هغه ځمکه »
)د یوشع « کې ښخ کړل چې یعقوب د حمور له زامنو څخه، د سپینو زرو د سلو روپیو په بدل کې اخیستي وه.

 (۲۴/۳۲کتاب:
في فقه کې د سقاؤیانو په او د پېغمبر)ع( په احادیثو او حند پورته مالوماتو پر بنسټ پوهیدلی شو چې په قرآن کریم 

في فقې له حنڅېر د مړو د هډوکو دا ډول له خاورو څخه ایستل او بیا په خاورو کې منډل نه تر سترګو کیږي، بلکې د 
 دا شان اعمال تر سره کیدلی شي.  مخې حرام بلل شوي دي، یوازې د یهودو په دین کې

بله دا چې نني سقاؤیان د سقاؤ زوی، اتل، شهید او د دین خادم بولي دا هم د اسراییلو له کړنو څخه دي، د اسراییلو په 
دین کې د سقاؤ په شان کسان چې ډېر بې ګناه خلک یې وژلي وي، زناکارۍ یې کړي وي، قطاع الطریق او ډول ډول 

لاندې یوه پېښه د بېلګې په توګه  کړي وي او په دې لاره کې ووژل شي، اتل، مجاهد او شهید دی. ظلمونه یې ترسره
 وړاندې کیږي:

وروسته له هغې چې داؤد جلیات وواژه او د اسراییلو فاتح سرتیري هیواد ته په راتلو وو، د لارې په اوږدو کې د »
شایول پاچا د هرکلي لپاره راوتلي وې، په داسې حال کې  اسراییلو په ټولو ښارونو کې ښځې د ساز او آواز سره، د

شایول د دغې سندرې په  «شایول زر تنه وژلي خو داؤد لس زره کسان وژلي دي» چې نڅیدلې دغه سندره یې ویله
اوریدلو سره سخت په قهر شو، له ځان سره یې وویل: دوی وایي، داؤد لس زره کسان وژلي او ما زر تنه، سبا به دا 

)د سمویل لومړی « وایي، چې داؤد پاچا دی، له هغې ورځې راپه دېخوا شایول له داؤد سره کینه پیدا کړه.هم و
 (۹-۱۸/۶کتاب:

سقاویانو د کابل د مرنجان په غونډې کې نامالوم زاړه مړیستنونه وسپړل، په داسې حال کې چې د بچه سقاؤ حبیب لله 
کلکاني او نورو )ډی، اېن، اې( یې معاینه نه کړل، خلکو ته یې ونه ښودل چې په دې دلایلو سره دا د سقاؤ هډونه دي، 

، عجیبه خو ېپه تابوتونو کې ځای پر ځای کړیې ونه یا خاورې په مجهول حالت کې د هغو مړیستنو وراسته شوي هډ
ي وو خو یو تابوت چې د قرآن کریم آیتونه پرې لیکل شوي وو پوښلرنګه رخت  بخنلا دا وه چې ټول تابوتونه په تور

کاني د جمعیت د بانډ د بیرغ په شنه رنګه ټوکر پوښل شوی ؤ، سقاویانو داسې ښودل چې ګواکې دا د حبیب الله کلد 
پوه شول چې د شپاړسو وژل شویو سقایانو په منځ کې د خپل مشر  هسقاؤ تابوت دی؟! پوښتنه دا ده چې سقاویان څرنګ

 سقاؤ هډونه وپېژني؟

سقاویانو هوډ کړی ؤ چې د خپلو مړو تابوتونه د کابل 
آرا تاریخي غونډۍ کې ښخ کړي خو وړاندې  په شهر

نو او ترکمنو ویلي له دې د جنرال دوستم پلویانو، ازبکا
وو چې د سقاویانو مړیو ته به اجازه ورنه کړي چې د 

آرا تاریخي غونډۍ د سقاؤیانو پر مړیو چټله  شهر
 شي.

حمد رحمان اوغلي د ازبکانو یوه استازي سردار م»
چې د کابل شهرآرا د هغې له ټولې ویجاړتیا  وولیکلي 

سره، سره د بابریانو یو لوی یادګار دی، د بابریانو 
تاریخي اثار لکه څنګه چې د ترکانو د ویاړلي قوم 

 «تاریخ دی، په عین شکل د افغانستان د تاریخ او فرهنګ یوه برخه هم جوړوي.
دي کوونکي دې هڅه نه کوي، د نورو دښمني راوپاروي. سردار اوغلي زیاته کړه چې د یوه هېر شوي تاریخ راژون

 ز(۲۰۱۶سپټمبر، ۱)تاند ویب پاڼه: 

وړل، جنازه او فاتحه یې وکړه، د شمال ټلوالې لوړپوړو وسقاؤیانو د بچه سقاؤ او یارانو تابوتونه د عیدګاه جومات ته ی
لومړی د ملي شورا وکیل، داؤد کلکاني په واکو ګډون په کې وکړ، څو کسانو د تاریخ پر خلاف ویناوې وکړې، رچا

د خپل تاریخ ستر او مهم نن ورځ د هغې ورځې سره سمون لري چې موږ اته لسیزې وړاندې »خپلو خبرو کې وویل:
نن ورځ د افغانستان خلکو تصمیم نیولی دی  (په ناځوانۍ سره شهیدان شوي دي )؟شخصیتونه له لاسه ورکړي دي او 

غو یې خلکو ته وړاندې کړي. د پروان، کاپیسا او د ویو ځل بیا ولیکي، صحیح او پرته له در چې د افغانستان تاریخ
افغانستان مکرراً مننه کوم او له پنجشېر مننه کوم په خېر اوسئ ... موږ د چا ضد نه یو، د چا پر ضد شعار نه 

یدانو لپاره مړیستون او هدېره غواړو، ورکوو، د هېڅ قوم پر خلاف نه یو، له هېڅ چا هېڅ نه غواړو، یواز د خپلو شه
 دان له خاورو وایستل او ځو چې دوی بیا ځلې ښخ کړو.یله نېکه مرغه چې نن موږ خپل شه

خادم دین رسول د امیر حبیب الله کلکاني »ي په خپله وینا کې ډېره ناقانونه وینا وکړه، ویې ویل:یونس قانون ورپسې
موږ هغه ډول چې هر اوسیدونکی چې د ژوند کولو حق په  خاورو ته د سپارلو په موخه په افغانستان کې یو، )؟!(الله

وړاندې له امیر حبیب الله خان څخه موږ شاهدان یو چې هغه  .ي، د هدېرې او مړیستون حق هم لريخپله ځمکه لر
شخصیتونه چې د خپلو مشرانو پر وړاندې یې پاڅون او مقاومت کړی دی، مشران یې له منځه وړي دي خو وروسته 
له هغې چې هغه شخصیتونو واکمن شوي دي، د هغوی درناوی شوی دی او تقدیر شوي دي، وروسته له امیر حبیب 

د افغانستان د تاریخ د ني دا ډول پېښې رامنځ ته شوي دي، نو که نن ورځ څوک، د افغانستان د ټولنې خلک الله کلکا
کړۍ د وصل کولو په فکر کې دي، د پخوانیو شخصیتونو د ارزښتونو د له منځه وړلو او بد  یوې ورکې شوي )؟(

پاچا، امیر امان الله خان چې د افغانستان د  ویلو په مانا په هېڅ صورت نه دي، څه ډول چې ځوان او ترقي غوښتونکي
خادم دین رسول الله درناوی او تکریم په دې مانا نه دي چې د امان الله خان  درناوي وړ دی، د امیر حبیب الله خلکو د

ړل شي او هغه کسان چې کوښښ کوي دا حرکت قومي مخالفت وګڼي، یو ناسم حرکت دی، وارزښتونه له منځه یو
امیر امان الله خان په خپله د مشروطه غوښتونکو څخه ؤ، امان الله خان د خپل پلار، حبیب چې ئ دان وشاه دې تاسو

په نوم درناوی  (الدینسراج الملة و) چې د حبیب الله خان د  هخو لکه څرنګ الله په قتل کې لاس یا همکاري درلوده)؟(
پخواني پاچا د کورنۍ غړی ؤ، د افغانستان پاچا پر وړاندې امان الله خان هم درناوی کیږي. داؤد خان چې د ، د کیږي

کودتا وکړه او د لومړي ځل لپاره یې په افغانستان کې د جمهوریت بنسټ کېښود، هم د ظاهر خان درناوی کیږي، هم د 
ا ان د وروستني پاچداؤد خان درناوی کیږي، کله چې د جمهوریت موسس، داؤد خان په نیکۍ یادیږي، دا د افغانست

ښتو د له منځه وړلو په مانا نه ده، نن هم امیر حبیب الله خان کلکاني خادم دین رسول الله، د رزمحمد ظاهر د ا

 4تر 4 له :د پاڼو شمیره

 german.de-maqalat@afghan  ئله موږ سره اړیکه ټینگه کړ ښت تاسو همکارۍ ته رابولي.  په دغه پتهنپه درافغان جرمن آنلاین 

 ئهیله من یو خپله لیکنه له رالیږلو مخکې په ځیر و لولـ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

د افغانستان د تاریخي ارزښتونو د له منځه وړلو مړیستون څښتن کیږي، خاورو ته سپارل کیږي، دا په هېڅ صورت 
د افغانستان هر اوسیدونکی  کیدو او راژوندي کیدو په مانا نه ده،په مانا، یا په افغانستان کې د قومي مخالفت او مخامخ 

ړو، د کمیسیون له غړو او نورو شخصیتونو غواړم چې دا مسئله ګکی دی، زه د افغانستان له ټولو وحق لرون طبعيد 
اجازه ورنه کړي چې سمتي او ژبني  دې له قومي مخالفتونو سره مخ نه کړي او هېڅ پټو او څرګندو لاسونو ته

دا وویشي د  يګډ افتخارات دي، څوک چې غواړ واختلافاتو ته لمن ووهي، د افغانستان ټولې ویاړنې د ټولو افغانان
 «افغانستان له تاریخ سره جفا ده.

 
 ل. ل۲۵/۳/۱۴۰۲نېټه:

 نور بیا

